
LIVRE PREMIER.




Villonneau,

Larronneau,

Chantereau,

Dancereau,

Paſtoureau,

Louueteau,

Caueau,

Soliueau,

Cuueau,

Bouueau.


Petiotte,

Vieillotte.


Caualin,

Cheurottin.




Quoy que i’aye eſtallé tout du long les Diminutifs de ce
genereux Caualier, ie ne lairray pas d’eſtendre tout du
long auſſi preſantement, ceux de ma premiere Impreſſion,
bien qu’il y en ait aucuns des ſiens, comme i’ay dit, ſi communs 
que ie n’auois peu les obmettre : telles redites d’entreluy 
& moy ne peuuent eſtre fort importunes, nommément 
à ces eſprits de haute leçon, qui prennent la quantité
des miens pour ſuiet de paſſe-temps à rire.

Il n’eſt aucun beſoin de reciter en ce lieu quelle profonde 
racine ont priſe ces Diminutifs & leurs pareils : villette,
maiſonnette, chambrette, ſalette, iſlette, herbette, logette, cachette, 
pochette, brochette, fourchette, planchette, cordelette, 
couchette. Oublirons-nous boulette, chaperonnette, ſergette,
gouttellette, clochette, perlette : & ceux qui manient les medailles 
connoiſſent-ils pas auſſi la medaillette, les Serruriers 
la targette de feneſtre, & la gachette d’vne ſerrure auec
la gache ? comme les Imprimeurs ont ouy parler, de la 
caſſe & du caſſetin, du quadrat & du cadratin, & des Lettres
majuscules, à differance des grandes : les guerriers & les
chaſſeurs, de la trompe & de la trompette. Ces autres de plus,
ne ſont pas moins fondez de droict eſcrit : coffret, ſcachet,
liuret, piſtolet, iardinet, chappelet, (i’entends de fleurs) boſquet, 
ruiſſelet, oſſelet : ny ceux-cy, cornichon, fourchon, aiſleron, 
bourſeron, ſayon, iuppon, grappillon, ſerpillon, chambrillon, 
valeton, tourdion, fleuron : ny ces autres, rouëlle, tourelle, 
parcelle, que particule ſuit. Dit-on pas encores, ce vin 
eſt verdelet, cette iouë vermeillette : ce garçon eſt ioliet eſt

